
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2002 թվականի սեպտեմբերի 12-ի «Հայաստանի Հանրապետության կրթության և գիտության նախարարության աշխատակազմ» պետական կառավարչական հիմնարկ ստեղծելու, Հայաստանի Հանրապետության կրթության և գիտության նախարարության կանոնադրությունը, նախարարության աշխատակազմի կառուցվածքը, նախարարության աշխատակազմին հանձնվող գույքի կազմը և չափը հաստատելու մասին» N 1579-Ն որոշման N 2 հավելվածի «I. Կառուցվածքային ստորաբաժանումներ» բաժնի «3. Բաժիններ» կետը լրացնել «Զորահավաքային նախապատրաստության բաժին» տողով:

2. Սահմանել, որ զորահավաքային նախապատրաստության բաժինը կարող է ունենալ առնվազն 3 հաստիքային միավոր:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ կրթության և գիտության նախարարության զորահավաքային նախապատրաստության և արտակարգ իրավիճակների համակարգման գործառույթները ամրագրված էին աշխատակազմի առաջին բաժնին, այնուհետև` մարզառազմական և արտաուսումնական դաստիարակության վարչությանը : Սակայն այժմ, աշխատանքները ավելի պատշաճ կերպով կազմակերպելու համար անհրաժեշտություն է առաջացել աշխատակազմում ստեղծելու առանձին գործող ստորաբաժանում, որը կիրականացնի միայն վերոնշյալ գործառույթները : Հաստիքները համալրվում են ՀՀ կրթության և գիտության նախարարության աշխատողների թվաքանակի սահմաններում :

ՏԵՂԵԿԱՆՔ N 1 
«Հայաստանի Հանրապետության կառավարության 2002 թվականի սեպտեմբերի 12-ի N 1579-Ն որոշման մեջ լրացում կատարելու մասին» ՀՀ կառավարության որոշման նախագծի ընդունումը ՀՀ եկամուտներում և ծախսերում փոփոխություններ չի առաջացնի: 
ՏԵՂԵԿԱՆՔ N 2
«Հայաստանի Հանրապետության կառավարության 2002 թվականի սեպտեմբերի 12-ի N 1579-Ն որոշման մեջ լրացում կատարելու մասին» ՀՀ կառավարության որոշման նախագծի ընդունումը այլ իրավական ակտերում փոփոխություններ չի առաջացնի:

ՏԵՂԵԿԱՆՔ

«Հայաստանի Հանրապետության կառավարության 2002 թվականի սեպտեմբերի 12-ի    N 1579-Ն որոշման մեջ լրացում կատարելու մասին» ՀՀ կառավարության որոշման նախագծի մասին

